
Bechstein saguzarra Myotis bechsteinii (Kuhl, 1817) Europan oso barreiatuta dago,
Iberiar Penintsulatik hasita iparralderantz Suediako hegoalderaino, eta ekialderantz
Kaukaso eta Iran iparralderaino (LANZA & FINOTELLO, 1985; CORBET & HARRIS, 1991; SCHLAPP,
1999). Eremu osoan espezie arraro eta lokala dela dirudi, hostogalkorren baso epel zaba-
lak dituzten eskualdetan soilik agertzen delarik eskuharki (SCHLAPP, 1999), batikbat baso
mixtoetan eta arbola zaharrak arruntak direnetan (CERVENY & BÜRGER, 1989; GREENAWAY &
HUTSON, 1990). 

Euskal Herrian Leitzako Tolarea mehazuloetan (Nafarroa, WN87) aipatu zen lehen
aldiz M. bechsteinii (GALÁN, 1970), hain zuzen Rhinolophus ferrumequinumekin batera
(Schreber, 1774) eratutako kumatze-kolonia batetan, eta bertatik edoskian zegoen eme bat
eta kume bat harrapatu ziren bildumarako. 1977an eginiko bigarren bisitaldi batetan
GALÁNek (1997) “antzeko egoeran” topatu zuen kolonia eta gainera Gipuzkoan kokatuta-
ko hurbileko bigarren mehatzulo batetan (Tolarea 2) beste bost M. bechsteinii identifikatu
zituen. GALÁNek (1970) bildutako materiala aztertuz, Aranzadi Zientzi Elkarteko
Bioespeleologia Saileko bilduman gordeta zegoena, ikertzaile honen aipuan Myotis emar-

ginatusekiko (Geoffroy, 1806) identifikazio-akatsa gertatu zela ebatzi zen (ALCALDE & GOSÁ,
1998; AIHARTZA, 2000; 2001), egile harren lokalitate bereko ondorengo erreferentziak eta
alboko mehazulokoak (GALÁN, 1997) ere ezetsiz.

Beranduago, AIHARTZA et al. (1997) M. bechsteiniiren adin ezezaguneko hezur-aztarnen
berri eman zuten (bi kranio eta barail bat), 91/03/30an Barakaldoko Esparta talde espeleo-

logikoak Jorrios mendizerrako Torca de la Mazuelan (Bizkaia, VN79, 610 m-tako altitudea)
aurkitutakoak, eta talde horren bilduman GEE24, GEE25 eta GEE26 kodea dutenak. 90.
hamarkadaren lehen erdian Nafarroan eginiko azterketa sakonak ez zuen espeziearen aipu
berririk eman (ALCALDE, 1995; ALCALDE & ESCALA, 1999), alabaina beranduago edoskian zego-
an emea harrapatu zen sarez Orgiko basoan (Nafarroa, XN05, 513 m), lehenbizikoz
M. bechsteiniiren egungo presentzia eta kumaketa egiaztatuz Euskal Herrian (ALCALDE &
GOSÁ, 1998). Aldi berean, beste ale bat harrapatu zen Arabako mugatik metro batzutara
Toloño-Kantabriako mendizerran (Abalos, Errioxa, WN21, 1180 m) (AGIRRE-MENDI, 1998).

Araba, Bizkaia eta Gipuzkoan 1994 eta 2000 urteen bitartean teknika desberdinak era-
biliz, hala nola, babeslekuen behaketa zuzena, sare kiropterologikoak, harpa-sareak eta
ultrasoinuen detektoreak, eginiko ikerketa sakon batetan espeziearen bi lokalitate berri
topatu ziren: 97/07/03an Ebro ibaiko makaldi (Populus spp.) batetan ar gazte bat harra-
patu genuen sarez Labastidan (WN11, 440 m); 98/09/05ean Toloño-Kantabriako mendize-
rrako harpe batetara gauez sartu zen beste banako bat behatu genuen hurbiletik (WN31,
800 m), gerora harrapatzerik izan ez genuena.

M. bechsteinii espezie arraroa da bere banaketa-eremu osoan eta populazio lokalak
ditu (SCHLAPP, 1999). Aldiz, Bohemian erlatiboki ugaria da 490-900 m arteko zonalde sub-
montanoetan, basosail txikiz osotutako haran flubial irekietan eta jatorrizko baso mixto-
aren hurbilean (CERVENY & BURGER, 1989). Gaur egungo datu eskasia espeziearen gain-
behera orokorrari atxeki zaio kontinentean (STEBBINGS & GRIFFITH, 1986). Suitzan esate-
rako, kobetan aztarna fosil ugari ezagutzen bada ere (AELLEN, 1978; MOREL, 1989; MAGNIN,
1989), oso arraroa da egun eta kumatze-kolonia bakarra ezagutzen da (BLANT, 1995).

Iberiar Penintsulan lokalitate gutxi batzutan behatu da eta horiek oso barreiatuta daude,
banaketa zabal baina etena duela kontsideratu delarik (FERNÁNDEZ & IBÁÑEZ, 1989; IBÁÑEZ,
1998). Euskal Herriko herrialde auzoei dagokiola Kantabriako Elkarte Autonomoko ekial-
deko aurkikuntzak azpimarra daitezke, denak kobetan bildutako adin ezezaguneko hezur-
aztarnak direlarik (TUPINIER, 1975; MEIJIDE-CALVO, 1979). Akitaniako iparrekialdean topatu da
batikbat (MASSON, 1984; MASSON & SAGOT, 1985; 1987).

Egungo kokapen eskasiaren eta Pleistozenotik Neolitikorainoko erregistro fosilean
behatutako maiztasun altuaren arteko aldea nabarmena da (AELLEN, 1978; MOREL, 1989;
MAGNIN, 1989; SEVILLA, 1989; 1991), M. bechsteinii atzerantz egiten ari dela ondoriozta dai-
tekeelarik, bai aldaketa klimatikoengatik, bai deforestazioagatik edo bien eraginagatik
(CORBET & HARRIS, 1991; ARLETTAZ et al., 1997; IBÁÑEZ, 1998). Hain zuzen ere, espezieak
habitat beharrizan zorrotzak ditu, arbola zahar ugariko eta batikbat haranondotan dauden
hostogalkorren baso helduak hautesten baititu (KOWALSKI & RUPRECHT, 1981; STEBBINGS &
GRIFFITH, 1986; CERVENY & BURGER, 1989; GREENAWAY & HUTSON, 1990; BENZAL et al., 1991;
CORBET & HARRIS, 1991; ARLETTAZ et al., 1997; IBÁÑEZ, 1998; SCHLAPP, 1999). ALCALDE & GOSÁk
(1998) Orgiko basoan, hots, Nafarroako baso zaharrenetako batetan, eginiko harrapaketak,
beharrizan horiek berresten ditu. Kontinenteko zonalde anitzetan habitat hori mendialde-
arekin lotuta badago ere, M. bechsteiniik ez du altitude garaiekiko preferentziarik, ugaria-
go delarik 900 m-tatik beherako eremu submontanoetan, noiz edo noiz 1800 m-tara hel

badaiteke ere (CERVENY & BURGER, 1989; IBÁÑEZ, 1998; SCHLAPP, 1999). Hortaz, izaera ter-
mofiloko espezie forestaltzat jo da (KOWALSKI & RUPRECHT, 1981).

Textuinguru horretan, ez lan honetan aurkitutako Los Jorrios mendizerrako hezur-
aztarnek, eta ez beste autore batzuk Kantabriako Elkarte Autonomoko hurbileko lekutan
topatutakoek ere (TUPINIER, 1975; MEIJIDE-CALVO, 1979), ez dute gaur egungo bere present-
zia ziurtatzen. Animalia bizien behaketa-kopuru txikiak, gainera, zera iradoki dezake:
Araba, Bizkaia eta Gipuzkoako zati gehienek espeziearen populazio egonkorrak eduki-
tzeko baldintzarik ez dute, –edo ez dute historia hurbilean eduki. Lurraldearen eremu
zabalak biziki deforestatu dira azken bi mendeetan (RUIZ-URRESTARAZU, 1992; SARASUA,
1997), eta gaur egun dauden hostogalkorren basoak oso gazte dira edo sail barreiatutan
daude, gainera mendialdera lotutakoak direlarik sarritan, eta ondorioz baldintza gogorre-
gikoak dirateke espeziearentzat. Animalia biziak topatu ditugun bi lokalitateak Toloño-
Kantabriako mendizerra eta inguruetan daude, AGIRRE-MENDIren (1998) aipu bakarra beza-
la, zonalde horretan populazio egoiliar bat bizi daitekeela iradokiz. Berorri Nafarroan
ALCALDE & GOSÁk (1998) aurkitutakoa gehitu behar genioke. Halaber, Toloño-Kantabriako
mendizerrak Arabako hostogalkorren basosail handi eta dibertsoenetako bat baitaratzen
duela azpimarratu behar da (ASEGINOLAZA et al., 1992).

ESKERTZA

Lan honetan nolabait lagundu duten guztiak eskertu nahi ditugu: batikbat E. Bernedo, E.
Imaz, M.J. Totorika eta U. Goiti mendiko lanagatik eta H. Baagøe, A. Elosegi eta J. Juste hasie-
rako zirriborro bati eginiko ekarpenengatik. Era berean, azpiegituren erosketa eta lanaren
egintza bera finantzatu duten erakundeak eskertu nahi ditugu: UPV/EHUko Ikerketa
Errektoreordetza (UPV 154.310-EA051/96 projektua), Gorbeiako eta Aralarreko Parke
Naturalak.

